
  

ՀԱՅԱՍՏԱՆԻ   ՀԱՆՐԱՊԵՏՈՒԹՅՈՒՆ 
ԵՐԵՎԱՆԻ ՔԱՂԱՔԱՅԻՆ ՀԱՄԱՅՆՔ 

ԵՐԵՎԱՆ  ՔԱՂԱՔԻ  ԱՎԱԳԱՆԻ 
27 դեկտեմբերի 2022 թվական 

 
 ԱՐՁԱՆԱԳՐՈՒԹՅՈՒՆ N 9/4 

ԵՐԵՎԱՆԻ  ԱՎԱԳԱՆՈՒ  9-ՐԴ  ՆՍՏԱՇՐՋԱՆԻ 4-ՐԴ ՆԻՍՏԻ 
 

Նիստին մասնակցում էր Երևանի ավագանու 54 անդամ: 
Նիստը վարում էր Երևանի քաղաքապետ Հրաչյա Սարգսյանը: 

 Երևանի ավագանու նիստին հրավիրված էին՝ Երևանի քաղաքապետի 
տեղակալներ՝ Սուրեն Գրիգորյանը, Գևորգ Սիմոնյանը, Ստեփան Մաչյանը, 
քաղաքապետարանի աշխատակազմի քարտուղարի պաշտոնակատար Սեյրան 
Մեջլումյանը, քաղաքապետի խորհրդականներ՝ Կամո Արեյանը, Արամ Դանիելյանը, 
Սուսաննա Գրիգորյանը, Կորյուն Մկրտչյանը, Սաշա Կատվալյանը, 
քաղաքապետարանի աշխատակազմի կառուցվածքային ստորաբաժանումների 
ղեկավարները: 

Երևանի քաղաքապետ Հրաչյա Սարգսյանը տեղեկացրեց, որ ղեկավարվելով 
«Երևան քաղաքում տեղական ինքնակառավարման մասին» օրենքի 26-րդ հոդվածի           
1-ին մասով՝ Երևանի ավագանու 10-րդ նստաշրջանի 1-ին նիստը կգումարվի 2023 
թվականի փետրվարի 14-ին, ժամը 11.00-ին: 

Նախքան օրակարգին անդրադառնալը, Երևան քաղաքի ավագանու ԻՄ ՔԱՅԼԸ 
խմբակցության ղեկավար Արմեն Գալջյանն առաջարկեց, օրակարգի նախագծում 
ընդգրկված 11-րդ հարցը՝ «Երևան քաղաքի ավագանու 2018 թվականի հոկտեմբերի 
29-ի N10-Ա որոշման մեջ փոփոխություններ կատարելու մասին» ավագանու որոշման 
նախագիծը հանել օրակարգից: 

«Երևան քաղաքի ավագանու 2018 թվականի հոկտեմբերի 29-ի N10-Ա որոշման 
մեջ փոփոխություններ կատարելու մասին» օրակարգից հանելու վերաբերյալ 
առաջարկը դրվեց քվեարկության. 

ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ – կողմ` 38, դեմ` 1, ձեռնպահ` 3 
Առաջարկն ընդունվել է ձայների մեծամասնությամբ: 

Համաձայն քվեարկության արդյունքների՝ «Երևան քաղաքի ավագանու 2018 
թվականի հոկտեմբերի 29-ի N10-Ա որոշման մեջ փոփոխություններ կատարելու 
մասին» ավագանու որոշման նախագիծը հանվեց օրակարգի նախագծից: 

Հիմք ընդունելով Երևանի քաղաքապետի կողմից նշանակած գլխադասային՝ 
Երևան քաղաքի ավագանու ֆինանսավարկային և տնտեսական հարցերի մշտական 



հանձնաժողովի 26.12.2022թ. հ.13 եզրակացությունը՝ Երևան քաղաքի ավագանու ԻՄ 
ՔԱՅԼԸ խմբակցության ղեկավար Արմեն Գալջյանն առաջարկեց օրակարգի նախագծի 
13-րդ հարցի՝ «Երևան քաղաքի ավագանու 2021 թվականի դեկտեմբերի 28-ի N497-Ն 
որոշման մեջ փոփոխություններ կատարելու մասին» ավագանու որոշման նախագծից 
հանել «Բնակչության հատուկ սպասարկում» ՀՈԱԿ-ին տրամադրվող 30,096.8 հազ. 
դրամ գումարը: 

Առաջարկը ընդունվեց: 
Երևանի քաղաքապետ Հրաչյա Սարգսյանը ներկայացրեց Երևանի ավագանու 

2022 թվականի դեկտեմբերի 27-ի նիստի օրակարգի նախագիծը. 
1. Երևանի ավագանու 9-րդ նստաշրջանի 4-րդ նիստի օրակարգը հաստատելու 

մասին: 
2. Երևան համայնքում տեղական տուրքերի 2023 թվականի դրույքաչափերը 

սահմանելու մասին: 
3. Երևան համայնքում տեղական վճարների 2023 թվականի դրույքաչափերը 

սահմանելու մասին: 
4. Երևան համայնքում 2023 թվականի տեղական տուրքի գծով արտոնություն 

սահմանելու մասին: 
5. Երևան համայնքում 2023 թվականի տեղական վճարների գծով 

արտոնություններ սահմանելու մասին: 
6. Երևան քաղաքի ավագանու կողմից անշարժ գույքի հարկի և փոխադրամիջոցի 

գույքահարկի արտոնություններ սահմանելու կարգը հաստատելու մասին: 
7. Երևանի զարգացման 2023 թվականի ծրագրի հաստատման մասին: 
8. «Տեղական բաց կառավարման գործընկերություն» նախաձեռնության 

շրջանակում Երևանի 2023-2024 թվականների գործողությունների ծրագիրը 
հաստատելու մասին: 

9. Երևան քաղաքի 2023 թվականի բյուջեն հաստատելու մասին: 
10. Երևան քաղաքի սեփականություն հանդիսացող գույքը օգտագործման 

տրամադրելու և օտարման 2023 թվականի ծրագրի վերաբերյալ: 
11. Երևան քաղաքի ավագանու 2021 թվականի դեկտեմբերի 28-ի N497-Ն որոշման 

մեջ փոփոխություններ կատարելու մասին: 
12. Երևան քաղաքի ավագանու 2021 թվականի դեկտեմբերի 28-ի N497-Ն որոշման 

մեջ փոփոխություններ կատարելու մասին: 
13. Հողամասերի փոխանակությանը համաձայնություն տալու մասին: 
14. Փոխանակությանը համաձայնություն տալու մասին: 
15. Հողամասի նպատակային նշանակությունը փոխելու մասին: 
16. Երևան քաղաքի ավագանու 2020 թվականի սեպտեմբերի 8-ի հ.268-Ա որոշման 

մեջ փոփոխություններ կատարելու մասին: 
 
 

 
 

 



1. ԼՍԵՑԻՆ – Երևանի ավագանու 9-րդ նստաշրջանի 4-րդ նիստի օրակարգը 
հաստատելու մասին: 

ԳՐԱՆՑՈՒՄ ՔՎԵԱՐԿՈՒԹՅԱՆ  ՀԱՄԱՐ – ավագանու 48 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ –      կողմ` 46, դեմ` 0, ձեռնպահ` 1 
                                            Որոշումն ընդունվել է ձայների մեծամասնությամբ: 

 
        2. ԼՍԵՑԻՆ - Երևան համայնքում տեղական տուրքերի 2023 թվականի 
դրույքաչափերը սահմանելու մասին: 
     ԶԵԿՈՒՑԵՑ – Երևանի քաղաքապետարանի աշխատակազմի եկամուտների 

հաշվառման և գանձման վարչության պետի պաշտոնակատար Արման Ջհանգիրյանը:     
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարցեր ուղղելու համար գրանցվել 

են ավագանու 5 անդամ. 
1. Էռնեստ Ավանեսով – Երևան քաղաքի ավագանու անդամ, 
2. Իզաբելլա Աբգարյան – Երևան քաղաքի ավագանու անդամ 
3. Սերգեյ Գյոզալյան- Երևան քաղաքի ավագանու անդամ 
4. Արման Անտոնյան-Երևան քաղաքի ավագանու ԻՄ ՔԱՅԼԸ խմբակցության 

անդամ 
5. Վազգեն Մանուկյան- Երևան քաղաքի ավագանու ԻՄ ՔԱՅԼԸ խմբակցության 

անդամ 
          Բարձրացված հարցերի վերաբերյալ պարզաբանումներ ներկայացրեցին 
Երևանի քաղաքապետ Հ.Սարգսյանը, քաղաքապետի տեղակալ Ս.Գրիգորյանը և 
աշխատակազմի եկամուտների հաշվառման և գանձման վարչության պետի 
պաշտոնակատար Ա. Ջհանգիրյանը: 

Երևանի քաղաքապետի կողմից նշանակած գլխադասային հանձնաժողովի 
նախագահ Լուսինե Գևորգյանը տեղեկացրեց, որ «Երևան համայնքում տեղական 
տուրքերի 2023 թվականի դրույքաչափերը սահմանելու մասին» նախագծի վերաբերյալ 
հանձնաժողովի կողմից տրվել է դրական եզրակացություն։  

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ - Ելույթների համար գրանցվել են 
ավագանու 5 անդամ. 

1. Լևոն Զաքարյան-Երևան քաղաքի ավագանու ԻՄ ՔԱՅԼԸ խմբակցության 
անդամ 

2. Թեհմինա Վարդանյան-Երևան քաղաքի ավագանու ԼՈՒՅՍ խմբակցության 
անդամ 

3. Հայկ Միրզոյան - Երևան քաղաքի ավագանու ԻՄ ՔԱՅԼԸ խմբակցության 
անդամ 

4. Սաթենիկ Մկրտչյան- Երևան քաղաքի ավագանու ԻՄ ՔԱՅԼԸ խմբակցության 
անդամ 

5. Աշոտ Սարգսյան- Երևան քաղաքի ավագանու ԻՄ ՔԱՅԼԸ խմբակցության 
անդամ 



ՈՐՈՇՎԵՑ – 1. Սահմանել Երևան համայնքում (այսուհետ՝ Երևան) տեղական 
տուրքերի 2023 թվականի դրույքաչափերը` համաձայն հավելվածի: 

2. Սահմանել, որ. 
1) տեղական տուրք վճարողների գրանցամատյանները վարվում են 

էլեկտրոնային ձևով (համակարգչային ծրագրի կամ ինտերնետային կայքի տեսքով). 
2) Երևանի կողմից մատուցվող ծառայությունների (թույլտվությունների 

տրամադրման) համար տեղական տուրքը գանձվում է նախքան սույն որոշմամբ 
սահմանված գործողությունների կատարումը (վավերացումը) և (կամ) 
թույլտվությունների տրամադրումը կամ համայնքային ծառայությունների մատուցումը. 

3) սույն որոշմամբ սահմանված թույլտվությունների տրամադրումը կամ 
գործողությունների կատարումը կարող է մերժվել Հայաստանի Հանրապետության 
օրենսդրությամբ սահմանված դրանց տրամադրման համար նախատեսված 
փաստաթղթերը չներկայացնելու և (կամ) տեղական տուրքի գումարը չվճարելու 
դեպքում: 

3. Երևանի քաղաքապետին՝ ապահովել տեղական տուրքերի դրույքաչափերի, 
վճարման կարգի և ժամկետների, ամսվա ընթացքում տեղական տուրքերի 
յուրաքանչյուր տեսակի մասով փաստացի ստացված եկամուտների, ինչպես նաև 
Երևանի ավագանու սահմանած արտոնություններ ստացած անձանց և 
համապատասխան գումարների վերաբերյալ իրազեկումն Երևանի պաշտոնական 
համացանցային www.yerevan.am կայքում:  

4. Սույն որոշումն ուժի մեջ է մտնում 2023 թվականի հունվարի 1-ից: 
ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 48 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 33, դեմ` 5, ձեռնպահ` 9 
                                            Որոշումն  ընդունվել է ձայների մեծամասնությամբ: 

 
3. ԼՍԵՑԻՆ - Երևան համայնքում տեղական վճարների 2023 թվականի 

դրույքաչափերը սահմանելու մասին: 
     ԶԵԿՈՒՑԵՑ – Երևանի քաղաքապետարանի աշխատակազմի եկամուտների 

հաշվառման և գանձման վարչության պետի պաշտոնակատար Արման Ջհանգիրյանը:     
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարցեր ուղղելու համար գրանցվել 

են ավագանու 2 անդամ. 
1. Արման Բաբաջանյան–Երևան քաղաքի ավագանու ԻՄ ՔԱՅԼԸ 

խմբակցության անդամ, 
2. Անահիտ Ասատրյան–Երևան քաղաքի ավագանու ԻՄ ՔԱՅԼԸ խմբակցության 

անդամ 
          Բարձրացված հարցերի վերաբերյալ պարզաբանումներ ներկայացրեց Երևանի 
քաղաքապետ Հ. Սարգսյանը:  

Երևանի քաղաքապետի կողմից նշանակած գլխադասային հանձնաժողովի 
նախագահ Լուսինե Գևորգյանը տեղեկացրեց, որ «Երևան համայնքում տեղական 

վճարների 2023 թվականի դրույքաչափերը սահմանելու մասին» նախագծի 
վերաբերյալ հանձնաժողովի կողմից տրվել է դրական եզրակացություն։  

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ - Ելույթների համար ավագանու 
անդամներ չեն գրանցվել: 

ՈՐՈՇՎԵՑ – 1. Սահմանել Երևան համայնքում (այսուհետ` Երևան) տեղական 
վճարների 2023 թվականի դրույքաչափերը` համաձայն հավելվածի: 

2. Սահմանել, որ` 
1) սույն որոշմամբ հաստատված հավելվածի 1-ին, 2-րդ և 3-րդ կետերի 

նկատմամբ ենթակա է կիրառման Հայաստանի Հանրապետության կառավարության 
2020 թվականի հունիսի 4-ի N 1023-Ն որոշմամբ Երևանի համար սահմանված 1-ից 
մինչև 12 տարածագնահատման գոտիականությունը, կիրառելով 1.9 բազային 
(առավելագույն) գործակիցը, ընդ որում` տարածագնահատման 2-րդ գոտուց սկսած` 
յուրաքանչյուր հաջորդ գոտու նկատմամբ կիրառվում է լրացուցիչ նվազեցնող` 0.15 
գործակից. 

2) տեղական վճար վճարողների գրանցամատյանները վարվում են 
էլեկտրոնային ձևով (համակարգչային ծրագրի կամ ինտերնետային կայքի տեսքով). 

3) Երևանի կողմից մատուցվող ծառայությունների համար տեղական վճարը 
գանձվում է ծառայության մատուցումից առաջ, ընդ որում՝ սույն որոշմամբ 
հաստատված հավելվածի 10-րդ և 11-րդ կետերում նշված ծառայությունների 
մատուցման դիմաց տեղական վճարը գանձվում է մինչև յուրաքանչյուր ամսվա 6-ը, 
բացառությամբ սույն որոշմամբ հաստատված հավելվածի 7-րդ, 9-րդ և 15-րդ կետերում 
նշվածների, որոնց դեպքում տեղական վճարը գանձվում է ծառայությունը մատուցելուց 
հետո. 

4) սույն որոշմամբ սահմանված հավելվածի 11-րդ կետում նշված 
ծառայությունների դիմաց վճարման ենթակա տեղական վճարի ամսական 
դրույքաչափը վճարվում է 2023 թվականի 10 ամսվա ընթացքում մատուցած 
ծառայությունների դիմաց (2023 թվականի հունվարի 1-ից մինչև 2023 թվականի 
հուլիսի 1-ը և 2023 թվականի սեպտեմբերի 1-ից մինչև 2023 թվականի դեկտեմբերի 31-
ը ուսուցման համար). 

5) սույն որոշմամբ սահմանված ծառայությունների մատուցումը կարող է մերժվել 
Հայաստանի Հանրապետության օրենսդրությամբ սահմանված դրանց տրամադրման 
համար նախատեսված փաստաթղթերը չներկայացնելու և (կամ) տեղական վճարի 
գումարը չվճարելու դեպքում: 

3. Երևանի քաղաքապետին՝ ապահովել տեղական վճարների դրույքաչափերի, 
վճարման կարգի և ժամկետների, ամսվա ընթացքում տեղական վճարների 
յուրաքանչյուր տեսակի մասով փաստացի ստացված եկամուտների, ինչպես նաև 
Երևանի ավագանու սահմանած արտոնություններ ստացած անձանց և 
համապատասխան գումարների վերաբերյալ իրազեկումն Երևանի պաշտոնական 
համացանցային www.yerevan.am կայքում:  

4. Սույն որոշումն ուժի մեջ է մտնում 2023 թվականի հունվարի 1-ից: 

ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 48 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 45, դեմ` 0, ձեռնպահ` 1 
                                           Որոշումն  ընդունվել է ձայների մեծամասնությամբ: 

 
4. ԼՍԵՑԻՆ - Երևան համայնքում 2023 թվականի տեղական տուրքի գծով 

արտոնություն սահմանելու մասին: 
     ԶԵԿՈՒՑԵՑ – Երևանի քաղաքապետարանի աշխատակազմի եկամուտների 

հաշվառման և գանձման վարչության պետի պաշտոնակատար Արման Ջհանգիրյանը:     
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարց ուղղելու համար գրանցվել է 

ավագանու 1 անդամ. 
1. Արման Անտոնյան – Երևան քաղաքի ավագանու ԻՄ ՔԱՅԼԸ խմբակցության 

անդամ, 
          Բարձրացված հարցի վերաբերյալ պարզաբանում ներկայացրեց Երևանի 
քաղաքապետ Հ. Սարգսյանը:  

Երևանի քաղաքապետի կողմից նշանակած գլխադասային հանձնաժողովի 
նախագահ Լուսինե Գևորգյանը տեղեկացրեց, որ «Երևան համայնքում 2023 թվականի 
տեղական տուրքի գծով արտոնություն սահմանելու մասին» նախագծի վերաբերյալ 
հանձնաժողովի կողմից տրվել է դրական եզրակացություն։  

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ - Ելույթների համար ավագանու 
անդամներ չեն գրանցվել: 

ՈՐՈՇՎԵՑ – 1. Երևանի վարչական տարածքում ավագանու որոշմամբ 
սահմանված տնային կենդանիներ պահելու թույլտվության համար 2023 թվականի 
համար սահմանված տեղական տուրքի դրույքաչափի նկատմամբ կիրառվում է 
արտոնություն՝ տեղական տուրքի նկատմամբ զրոյական դրույքաչափի կիրառմամբ: 

2. Սույն որոշումն ուժի մեջ է մտնում 2023 թվականի հունվարի 1-ից: 
ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 46 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 44, դեմ` 0, ձեռնպահ` 0 

                                                              Որոշումն  ընդունվել է  միաձայն: 
 

5. ԼՍԵՑԻՆ - Երևան համայնքում 2023 թվականի տեղական վճարների գծով 
արտոնություններ սահմանելու մասին: 
     ԶԵԿՈՒՑԵՑ – Երևանի քաղաքապետարանի աշխատակազմի եկամուտների 

հաշվառման և գանձման վարչության պետի պաշտոնակատար Արման Ջհանգիրյանը:     
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարցեր ուղղելու համար 

ավագանու անդամներ չեն գրանցվել: 
Երևանի քաղաքապետի կողմից նշանակած գլխադասային հանձնաժողովի 

նախագահ Լուսինե Գևորգյանը տեղեկացրեց, որ «Երևան համայնքում 2023 թվականի 
տեղական վճարների գծով արտոնություններ սահմանելու մասին» նախագծի 
վերաբերյալ հանձնաժողովի կողմից տրվել է դրական եզրակացություն։  



ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ - Ելույթների համար ավագանու 
անդամներ չեն գրանցվել: 

ՈՐՈՇՎԵՑ – 1. Սահմանել, որ.  
1) Երևանի ենթակայության մանկապարտեզների ծառայություններից 

օգտվողների համար 2023 թվականի համար սահմանված տեղական վճարի 
դրույքաչափի նկատմամբ կիրառվում են արտոնություններ՝ տեղական վճարի 
նկատմամբ զրոյական դրույքաչափի կիրառմամբ, եթե՝ 

ա. երեխայի ծնողները, կամ ծնողներից մեկը կամ նրա օրինական 
ներկայացուցիչները կամ օրինական ներկայացուցիչներից մեկը մշտապես կամ 
փաստացի հաշվառված են Երևան քաղաքում, 

բ. երեխայի ծնողները, կամ ծնողներից մեկը կամ նրա օրինական 
ներկայացուցիչները կամ օրինական ներկայացուցիչներից մեկը ազատամարտիկ են, 

գ. երեխան զոհված զինծառայողի կամ զոհված ազատամարտիկի ընտանիքի 
անդամ է, 

դ. երեխայի ծնողները, կամ ծնողներից մեկը կամ նրա օրինական 
ներկայացուցիչները կամ օրինական ներկայացուցիչներից մեկը Հայաստանի 
Հանրապետության զինված ուժերում կամ այլ զորքերում ժամկետային զինծառայող է, 

ե. միակողմանի կամ երկկողմանի ծնողազուրկ երեխա է. 
զ. սիրիահայի երեխա է. 
է. երեխայի ծնողները, կամ ծնողներից մեկը կամ նրա օրինական 

ներկայացուցիչները կամ օրինական ներկայացուցիչներից մեկը 1-ին կամ 2-րդ կարգի 
հաշմանդամություն ունեցող անձ է. 

ը. հաշմանդամություն ունեցող երեխա է. 
թ. երեխայի ծնողներից մեկը կամ նրա օրինական ներկայացուցիչները կամ 

օրինական ներկայացուցիչներից մեկը ներքին տեղահանված անձ է. 
ժ. երեխայի ծնողներից մեկը կամ նրա օրինական ներկայացուցիչները կամ 

օրինական ներկայացուցիչներից մեկը ունի փախստականի կարգավիճակ. 
ժա. երեխայի ծնողներից մեկը կամ նրա օրինական ներկայացուցիչները կամ 

օրինական ներկայացուցիչներից մեկը ունի ՀՀ-ում ապաստան հայցողի կարգավիճակ. 
ժբ. 2020 թվականի սեպտեմբերի 27-ին սկիզբ առած պատերազմի հետևանքով 

Ադրբեջանի Հանրապետության վերահսկողության տակ անցած Արցախի 
Հանրապետության տարածքներից Երևան տեղափոխված երեխա է. 

2) սույն որոշման 1-ին կետի 1-ին ենթակետում չներառված Երևանի 
ենթակայության մանկապարտեզների ծառայություններից օգտվողների համար 2023 
թվականի համար սահմանված տեղական վճարի դրույքաչափի նկատմամբ կիրառվում 
են դրույքաչափի նվազեցման արտոնություններ, այն սահմանելով՝ 8000 /ութ հազար/ 
դրամ. 

3) 2023 թվականի համար, Երևանի ենթակայության արտադպրոցական 
դաստիարակության հաստատությունների (երաժշտական, կերպարվեստի, արվեստի 
դպրոցներ և այլն) ուսումնական պլանով նախատեսված ծառայություններից սույն 



որոշման 1-ին կետի 1-ին ենթակետի «գ» պարբերությունում նշված անձանց համար 
կիրառվում է զրոյական դրույքաչափ, իսկ սույն որոշման 1-ին կետի 1-ին ենթակետի 
մնացած պարբերություններով սահմանված օգտվողների համար կիրառվում են 
դրույքաչափի նվազեցման հետևյալ արտոնությունները. 

ա.  խորացված մասնագիտական երգեցողության ուսուցման համար՝ ամսական 
8000 /ութ հազար/ դրամ. 

բ. գործիքային (դաշնամուր, լարային նվագարաններ, փողային և ազգային 
նվագարաններ, հարվածային գործիքներ, ակորդեոն, տավիղ, կիթառ) բաժիններում 
ուսուցման համար՝ ամսական 8000 /ութ հազար/ դրամ. 

գ. երգեցողության ուսուցման համար՝ ամսական 8000 /ութ հազար/ դրամ. 
դ. պարարվեստի ուսուցման համար՝ ամսական 8000 /ութ հազար/ դրամ. 
ե. կերպարվեստի ուսուցման համար՝ ամսական 8000 /ութ հազար/ դրամ. 
զ. թատերարվեստի ուսուցում՝ ամսական 8000 /ութ հազար/ դրամ. 

 է. սույն որոշման 1-ին կետի 1-ին ենթակետի «է» պարբերությամբ նշված անձինք, 
ինչպես նաև սույն ենթակետի «բ» և «գ» պարբերություններում նշված 
ծառայություններից որևէ մեկով օգտվողները նույն ենթակետի «բ» և «գ» 
պարբերություններում նշված մեկ այլ ծառայությունից օգտվելու համար ամսական 
վճարում են 4000 /չորս հազար/ դրամ. 

4) Երևանի ենթակայության արտադպրոցական դաստիարակության 
հաստատությունների (երաժշտական, կերպարվեստի, արվեստի դպրոցներ և այլն) 
ուսումնական պլանով նախատեսված ծառայություններից օգտվողների կողմից մինչև 
2018 թվականի հունվարի 1-ը դպրոցներին վճարվող գումարների և 2023 թվականի 
համար սահմանված տեղական վճարի դրույքաչափերի տարբերությունների 
արդյունքում վճարման խնդիրներ ունեցող մինչև 300 երեխայի հաշվարկով 2023 
թվականի համար սահմանված տեղական վճարի դրույքաչափերի նկատմամբ 
կիրառվում է զրոյական դրույքաչափ՝ ծառայություններից օգտվողների օրինական 
ներկայացուցիչների դիմումի հիման վրա Երևանի քաղաքապետի որոշմամբ 
սահմանված կարգով. 

5) Երևանի ենթակայության արտադպրոցական դաստիարակության 
հաստատությունների (երաժշտական, կերպարվեստի, արվեստի դպրոցներ և այլն)  
ուսումնական պլանով նախատեսված ծառայություններից օգտվողների կողմից մինչև 
2018 թվականի հունվարի 1-ը դպրոցներին վճարվող գումարների և 2023 թվականի 
համար սահմանված տեղական վճարի դրույքաչափերի տարբերությունների 
արդյունքում վճարման խնդիրներ և/կամ բարձր առաջադիմություն ունեցող մինչև 800 
երեխայի հաշվարկով 2023 թվականի համար սահմանված տեղական վճարի 
դրույքաչափերի նկատմամբ կիրառվում են նվազեցման արտոնություններ` դրանք 
սահմանելով 4000 /չորս հազար/ դրամ, ծառայություններից օգտվողների օրինական 
ներկայացուցիչների դիմումի հիման վրա, Երևանի քաղաքապետի որոշմամբ 
սահմանված կարգով. 



6) Երևանի ենթակայության թանգարանների մուտքի համար 2023 թվականի 
համար սահմանված տեղական վճարի դրույքաչափի նկատմամբ կիրառվում են 
դրույքաչափի նվազեցման կամ զրոյական դրույքաչափի արտոնություններ, դրանք 
սահմանելով. 

հ/հ 
Երևանի 

ենթակայության 
ՀՈԱԿ-ներ 

Մուտքի տոմսի արժեքի տեղական վճարի չափը 

դպրոցական ուսանող մեծահասակ 

Նախադպր. տարիքի 
երեխաների, 
ժամկետային զին., 
ՀՊ մասնակիցներ, 
կենսաթոշակառուներ
, 1-ին խմբի 
հաշմանդամություն 
ունեցող անձինք 
(ուղեկցողի հետ), 2-
րդ և 3-րդ խմբի 
հաշմանդամություն 
ունեցող անձինք 
(առանց ուղեկցողի), 
հաշմանդամություն 
ունեցող երեխաներ, 
Թանգարանների 
միջազգային 
խորհրդի (ԻԿՕՄ) և 
Հուշարձանների և 
տեսարժան վայրերի 
պահպանման 
միջազգային 
խորհրդի (ԻԿՕՄՕՍ) 
անդամներ 

1. 
Երևան քաղաքի 
պատմության 
թանգարան 

500 /հինգ 
հարյուր/ 

դրամ 

1000 
/մեկ 

հազար/ 
դրամ 

- 0 /զրո/ դրամ 

2. 

«Էրեբունի» 
պատմահնա-
գիտական 
արգելոց-
թանգարան 

500 /հինգ 
հարյուր/ 

դրամ 

1000 
/մեկ 

հազար/ 
դրամ 

- 0 /զրո/ դրամ 

2.1. 
Շենգավիթ 
հնավայր և 
թանգարան 

300 /երեք 
հարյուր/ 

դրամ 

700 /յոթ 
հարյուր/ 

դրամ 

1000 /մեկ 
հազար/ 
դրամ 

0 /զրո/ դրամ 

2.2. Կարմիր բլուր 
հնավայր 

300 /երեք 
հարյուր/ 

դրամ 

700 /յոթ 
հարյուր/ 

դրամ 

1000 /մեկ 
հազար/ 
դրամ 

0 /զրո/ դրամ 

3. Ժամանակակից 500 հինգ 1000 - 0 /զրո/ դրամ 



արվեստի 
թանգարան 

հարյուր/ 
դրամ 

/մեկ 
հազար/ 
դրամ 

4. 
Կարեն 
Դեմիրճյանի 
թանգարան 

0 /զրո/ 
դրամ 

0 /զրո/ 
դրամ 

0 /զրո/ 
դրամ 0 /զրո/ դրամ 

5. 
Ֆրիտյոֆ 
Նանսենի 
թանգարան 

0 /զրո/ 
դրամ 

0 /զրո/ 
դրամ 

0 /զրո/ 
դրամ 0 /զրո/ դրամ 

6.1) Երևանի ենթակայության թանգարանների մուտքի համար 2023 թվականի 
համար սահմանված տեղական վճարի դրույքաչափի նկատմամբ կիրառվում են 
զրոյական դրույքաչափի արտոնություններ յուրաքանչյուր ամսվա վերջին շաբաթ օրվա 
համար, 

6.2) Երևանի ենթակայության թանգարանների մուտքի համար 2023 թվականի 
համար սահմանված տեղական վճարի դրույքաչափի նկատմամբ կիրառվում են 
դրույքաչափի արտոնություններ` մուտքի մեծաքանակ տոմսերի ձեռք բերման դեպքում` 
կնքելով համապատասխան պայմանագրեր. 

ա. 100-ից 500 տոմս ձեռք բերելու դեպքում` 5 տոկոս, 
բ. 500-ից 800 տոմս ձեռք բերելու դեպքում` 10 տոկոս, 
գ. 800 և ավելի տոմս ձեռք բերելու դեպքում` 15 տոկոս, 
7) ավտոտրանսպորտային միջոցի սեփականատեր կամ այլ օրինական 

տիրապետող հանդիսացող և այն ղեկավարող տեղաշարժվելու դժվարություն ունեցող 
հաշմանդամություն ունեցող անձի կամ այդպիսի հաշմանդամություն ունեցող անձին 
կամ հաշմանդամություն ունեցող երեխա (այսուհետ` հաշմանդամություն ունեցող անձ) 
փոխադրող տրանսպորտային միջոց ղեկավարող անձանց համար 2023 թվականի 
համար սահմանված տեղական վճարի դրույքաչափերի նկատմամբ կիրառվում է 
արտոնություն` ազատելով հաշվարկված ավտոկայանատեղի տեղական վճարի 
վճարումից. 

8) որպես վառելիք բացառապես էլեկտրաէներգիա օգտագործող և բացառապես 
էլեկտրական շարժիչով աշխատող ավտոտրանսպորտային միջոցի (էլեկտրամոբիլ) 
սեփականատեր կամ այլ օրինական տիրապետող հանդիսացող և այն ղեկավարող 
անձանց համար 2023 թվականի համար սահմանված տեղական վճարի 
դրույքաչափերի նկատմամբ կիրառվում է արտոնություն` ազատելով հաշվարկված 
ավտոկայանատեղի տեղական վճարի վճարումից: 

2. Սույն որոշմամբ նախատեսված արտոնությունների կիրառման համար հիմք 
են հանդիսանում հետևյալ փաստաթղթերը. 

1) սույն որոշման 1-ին կետի 1-ին ենթակետում նախատեսված արտոնությունների 
կիրառման համար հիմք է հանդիսանում Երևանի քաղաքապետին ուղղված դիմումը՝ 
տեղական վճարի արտոնություն ստանալու վերաբերյալ, որին կցվում են 
ծառայությունից օգտվողի օրինական ներկայացուցչի անձնագրի պատճենը, 
ծառայությունից օգտվողի ծննդյան կամ անձնագրի, ինչպես նաև սույն որոշման 1-ին 



կետի 1-ին ենթակետում սահմանված խմբերի ներկայացուցիչ լինելու փաստը 
հավաստող փաստաթղթերի պատճենները. 

2) սույն որոշման 1-ին կետի 3-րդ ենթակետում նախատեսված 
արտոնությունների կիրառման համար հիմք է հանդիսանում Երևանի քաղաքապետին 
ուղղված դիմումը՝ տեղական վճարի արտոնություն ստանալու վերաբերյալ, որին 
կցվում են ծառայությունից օգտվողի օրինական ներկայացուցչի անձնագրի պատճենը, 
ծառայությունից օգտվողի անձնագրի կամ ծննդյան վկայականի պատճենը, Երևանի 
ենթակայության երաժշտական և արվեստի դպրոցների (արտադպրոցական 
դաստիարակության հաստատությունների) տնօրենների կողմից տրված տեղեկանքը՝ 
արտադպրոցական դաստիարակության հաստատությունում տվյալ երեխայի 
ուսուցանելու մասին, ինչպես նաև սույն որոշման 1-ին կետի 1-ին ենթակետում 
սահմանված խմբերի ներկայացուցիչ լինելու փաստը հավաստող փաստաթղթերի 
պատճենները. 

3) սույն որոշման 1-ին կետի 7-րդ ենթակետում նշված դեպքում՝ սույն որոշման  
1-ին կետի 7-րդ ենթակետում նշված անձանց կողմից Երևանի քաղաքապետին 
ուղղված դիմումը, որին կցվում են հաշմանդամություն ունեցող անձի կարգավիճակը 
հավաստող, այդ թվում` բժշկասոցիալական փորձաքննության ոլորտում իրավասու 
պետական մարմնի որոշման, ավտոտրանսպորտային միջոցի տեխնիկական 
անձնագրի, վարորդական իրավունքի և օրենքով նախատեսված այլ անհրաժեշտ 
փաստաթղթերի պատճեները:  

3. Սույն որոշումն ուժի մեջ է մտնում 2023 թվականի հունվարի 1-ից: 
ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 46 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 46, դեմ` 0, ձեռնպահ` 0 

                                                              Որոշումն  ընդունվել է միաձայն: 
 

6. ԼՍԵՑԻՆ - Երևան քաղաքի ավագանու կողմից անշարժ գույքի հարկի և 
փոխադրամիջոցի գույքահարկի արտոնություններ սահմանելու կարգը հաստատելու 
մասին: 
     ԶԵԿՈՒՑԵՑ – Երևանի քաղաքապետարանի աշխատակազմի եկամուտների 

հաշվառման և գանձման վարչության պետի պաշտոնակատար Արման Ջհանգիրյանը:     
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարցեր ուղղելու համար գրանցվել 

են ավագանու 4 անդամ. 
1. Լևոն Զաքարյան – Երևան քաղաքի ավագանու ԻՄ ՔԱՅԼԸ խմբակցության 

անդամ, 
2. Արման Բաբաջանյան-Երևան քաղաքի ավագանու ԻՄ ՔԱՅԼԸ 

խմբակցության անդամ, 
3. Սերգեյ Գյոզալյան - Երևան քաղաքի ավագանու անդամ, 
4. Արմեն Գալջյան - Երևան քաղաքի ավագանու ԻՄ ՔԱՅԼԸ խմբակցության 

ղեկավար: 



          Բարձրացված հարցերի վերաբերյալ պարզաբանումներ ներկայացրեցին 
Երևանի քաղաքապետ Հ. Սարգսյանը և աշխատակազմի եկամուտների հաշվառման և 
գանձման վարչության պետի պաշտոնակատար Ա. Ջհանգիրյանը: 

Երևանի քաղաքապետի կողմից նշանակած գլխադասային հանձնաժողովի 
նախագահ Լուսինե Գևորգյանը տեղեկացրեց, որ «Երևան քաղաքի ավագանու կողմից 
անշարժ գույքի հարկի և փոխադրամիջոցի գույքահարկի արտոնություններ 
սահմանելու կարգը հաստատելու մասին» նախագծի վերաբերյալ հանձնաժողովի 
կողմից տրվել է դրական եզրակացություն։  

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ-Ելույթների համար ավագանու անդամներ 
չեն գրանցվել: 

ՈՐՈՇՎԵՑ – 1. Սահմանել Երևան քաղաքի ավագանու կողմից անշարժ գույքի 
հարկի և փոխադրամիջոցի գույքահարկի արտոնություններ սահմանելու կարգը՝ 
համաձայն հավելվածի: 

2. Սույն որոշումն ուժի մեջ է մտնում 2023 թվականի հունվարի 1-ից: 
ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 51 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 51, դեմ` 0, ձեռնպահ` 0 

                                                              Որոշումն  ընդունվել է  միաձայն: 
 

7. ԼՍԵՑԻՆ-Երևանի զարգացման 2023 թվականի ծրագրի հաստատման 
մասին: 
     ԶԵԿՈՒՑԵՑ – Երևանի քաղաքապետարանի աշխատակազմի զարգացման և 

ներդրումային ծրագրերի վարչության պետ Արմեն Հարությունյանը: 
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարցեր ուղղելու համար գրանցվել 

են ավագանու 4 անդամ. 
1. Լևոն Զաքարյան–Երևան քաղաքի ավագանու ԻՄ ՔԱՅԼԸ խմբակցության 

անդամ, 
2. Տիգրան Գալստյան-Երևան քաղաքի ավագանու ԻՄ ՔԱՅԼԸ 

խմբակցության անդամ, 
3. Հայկ Միրզոյան - Երևան քաղաքի ավագանու ԻՄ ՔԱՅԼԸ խմբակցության 

անդամ, 
4. Թեհմինա Վարդանյան - Երևան քաղաքի ավագանու ԼՈՒՅՍ խմբակցության 

անդամ: 
          Բարձրացված հարցերի վերաբերյալ պարզաբանումներ ներկայացրեցին 
Երևանի քաղաքապետ Հ. Սարգսյանը և աշխատակազմի զարգացման և ներդրումային 
ծրագրերի վարչության պետ Ա. Հարությունյանը: 

Երևանի քաղաքապետի կողմից նշանակած գլխադասային հանձնաժողովի 
նախագահ Լուսինե Գևորգյանը տեղեկացրեց, որ «Երևանի զարգացման 2023 
թվականի ծրագրի հաստատման մասին» նախագծի վերաբերյալ հանձնաժողովի 
կողմից տրվել է դրական եզրակացություն։  



ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ - Ելույթների համար գրանցվել են 
ավագանու 2 անդամ. 

1. Իզաբելլա Աբգարյան-Երևան քաղաքի ավագանու անդամ 
2. Լևոն Զաքարյան – Երևան քաղաքի ավագանու ԻՄ ՔԱՅԼԸ խմբակցության 

անդամ: 
«Երևանի զարգացման 2023 թվականի ծրագրի հաստատման մասին» 

ավագանու որոշման նախագծի վերաբերյալ պարզաբանումներ ներկայացրեց Երևանի 
քաղաքապետ Հ. Սարգսյանը: 

ՈՐՈՇՎԵՑ – 1. Հաստատել Երևանի զարգացման 2023 թվականի ծրագիրը՝ 
համաձայն հավելվածի: 

ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 50 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 48, դեմ` 0, ձեռնպահ` 2 

                                         Որոշումն  ընդունվել է ձայների մեծամասնությամբ: 
 
 Ընդմիջում. 
 Նիստը վերսկսվեց ժամը 14.10-ին: 
 

8.ԼՍԵՑԻՆ - «Տեղական բաց կառավարման գործընկերություն» 
նախաձեռնության շրջանակում Երևանի 2023-2024 թվականների գործողությունների 
ծրագիրը հաստատելու մասին: 
     ԶԵԿՈՒՑԵՑ – Երևանի քաղաքապետարանի աշխատակազմի զարգացման և 

ներդրումային ծրագրերի վարչության պետ Արմեն Հարությունյանը: 
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարցեր ուղղելու համար գրանցվել 

են ավագանու 2 անդամ. 
1. Իզաբելլա Աբգարյան – Երևան քաղաքի ավագանու անդամ, 
2. Տիգրան Գալստյան- Երևան քաղաքի ավագանու ԻՄ ՔԱՅԼԸ խմբակցության 

անդամ, 
          Բարձրացված հարցերի վերաբերյալ պարզաբանումներ ներկայացրեց 
աշխատակազմի զարգացման և ներդրումային ծրագրերի վարչության պետ                       
Ա. Հարությունյանը: 

Երևանի քաղաքապետի կողմից նշանակած գլխադասային հանձնաժողովի 
նախագահ Լուսինե Գևորգյանը տեղեկացրեց, որ ««Տեղական բաց կառավարման 
գործընկերություն» նախաձեռնության շրջանակում Երևանի 2023-2024 թվականների 
գործողությունների ծրագիրը հաստատելու մասին» նախագծի վերաբերյալ 
հանձնաժողովի կողմից տրվել է դրական եզրակացություն։  

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ - Ելույթների համար ավագանու 
անդամներ չեն գրանցվել: 

ՈՐՈՇՎԵՑ – 1. Հաստատել «Տեղական բաց կառավարման գործընկերություն» 
նախաձեռնության շրջանակում Երևանի 2023-2024 թվականների գործողությունների 
ծրագիրը՝ համաձայն հավելվածի: 



ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 41 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 41, դեմ` 0, ձեռնպահ` 0 

                                                              Որոշումն  ընդունվել է  միաձայն: 
 

   9. ԼՍԵՑԻՆ - Երևան քաղաքի 2023 թվականի բյուջեն հաստատելու մասին: 
      ԶԵԿՈՒՑԵՑ– Երևանի քաղաքապետի առաջին տեղակալ Լևոն Հովհաննիսյանը: 
       ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարցեր ուղղելու համար 

գրանցվել են ավագանու 14 անդամ. 
1. Միքայել Մանրիկյան-Երևան քաղաքի ավագանու ԲԱՐԳԱՎԱՃ ՀԱՅԱՍՏԱՆ 

խմբակցության ղեկավար 
2. Մարկոս Հարությունյան-Երևան քաղաքի ավագանու ԲԱՐԳԱՎԱՃ 

ՀԱՅԱՍՏԱՆ խմբակցության քարտուղար  
3. Սիփան Ասատրյան- Երևան քաղաքի ավագանու ԻՄ ՔԱՅԼԸ  խմբակցության 

անդամ 
4. Էռնեստ Ավանեսով- Երևան քաղաքի ավագանու անդամ 
5. Տիգրան Գալստյան- Երևան քաղաքի ավագանու ԻՄ ՔԱՅԼԸ  խմբակցության 

անդամ 
6. Արման Բաբաջանյան-Երևան քաղաքի ավագանու ԻՄ ՔԱՅԼԸ  

խմբակցության անդամ 
7. Արմեն Ներսիսյան- Երևան քաղաքի ավագանու ԲԱՐԳԱՎԱՃ ՀԱՅԱՍՏԱՆ 

խմբակցության անդամ 
8. Արման Անտոնյան- Երևան քաղաքի ավագանու ԻՄ ՔԱՅԼԸ  խմբակցության 

անդամ 
9. Իզաբելլա Աբգարյան – Երևան քաղաքի ավագանու անդամ 
10. Սերգեյ Գյոզալյան- Երևան քաղաքի ավագանու անդամ 
11. Պավել Սարգսյան-Երևան քաղաքի ավագանու ԻՄ ՔԱՅԼԸ  խմբակցության 

անդամ 
12. Լևոն Զաքարյան- Երևան քաղաքի ավագանու ԻՄ ՔԱՅԼԸ  խմբակցության 

անդամ 
13. Նաիրա Խառատյան-Երևան քաղաքի ավագանու ԻՄ ՔԱՅԼԸ  

խմբակցության անդամ 
14. Թեհմինա Վարդանյան-Երևան քաղաքի ավագանու ԼՈՒՅՍ  խմբակցության 

անդամ 
          Բարձրացված հարցերի վերաբերյալ պարզաբանումներ ներկայացրեցին 
Երևանի քաղաքապետ Հ.Սարգսյանը, քաղաքապետի առաջին տեղակալ                             
Լ.Հովհաննիսյանը, քաղաքապետի տեղակալ Գ.Սիմոնյանը, քաղաքապետի 
խորհրդական Կ.Արեյանը, ֆինանսական վարչության պետ Վ. Արևշատյանը: 

Երևանի քաղաքապետի կողմից նշանակած գլխադասային հանձնաժողովի 
նախագահ Լուսինե Գևորգյանը տեղեկացրեց, որ  «Երևան քաղաքի 2023 թվականի 



բյուջեն հաստատելու մասին» նախագծի վերաբերյալ հանձնաժողովի կողմից տրվել է 
դրական եզրակացություն։  

Համաձայն Երևան քաղաքի ավագանու 18.06.2009թ. N1-Ն որոշմամբ 
հաստատված հավելվածի 141-րդ կետի՝ հարակից զեկույցով հանդես եկավ Երևան 
քաղաքի ավագանու ԼՈՒՅՍ խմբակցության ղեկավար Դավիթ Խաժակյանը: 

«Երևան քաղաքի 2023 թվականի բյուջեն հաստատելու մասին» ավագանու 
որոշման նախագծի վերաբերյալ պարզաբանումներ ներկայացրեց Երևանի 
քաղաքապետ Հ. Սարգսյանը: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ-Ելույթների համար ավագանու անդամներ 
չեն գրանցվել: 

ՈՐՈՇՎԵՑ – 1. Հաստատել՝ 
1) Երևան քաղաքի 2023 թվականի բյուջեն՝ 
ա)  եկամուտների գծով՝ 105,103,316.6 հազ. դրամ, 
բ)   ծախսերի գծով՝ 105,535,919.3 հազ. դրամ, 
գ)   դեֆիցիտը (պակասուրդը) 432,602.7 հազ. դրամ։ 
2) Երևանի 2023 թվականի բյուջեի վարչական և ֆոնդային մասերի 

եկամուտներն՝ ըստ ձևավորման աղբյուրների՝ համաձայն N 1 հավելվածի. 
3) Երևանի 2023 թվականի բյուջեի վարչական և ֆոնդային մասերից 

հատկացումներն՝ ըստ բյուջետային ծախսերի գործառական դասակարգման՝ 
համաձայն N 2 հավելվածի. 

4) Երևանի 2023 թվականի բյուջեի վարչական և ֆոնդային մասերից 
հատկացումները՝ ըստ բյուջետային ծախսերի տնտեսագիտական դասակարգման՝ 
համաձայն N3 հավելվածի. 

5) Երևանի 2023 թվականի բյուջեի դեֆիցիտը (պակասուրդը)՝ համաձայն N4 
հավելվածի. 

6) Երևանի 2023 թվականի բյուջեի հավելուրդի օգտագործման ուղղությունները 
կամ դեֆիցիտի (պակասուրդի) ֆինանսավորման աղբյուրները՝ համաձայն N5 
հավելվածի. 

7) Երևանի 2023 թվականի բյուջեի վարչական և ֆոնդային մասերից 
հատկացումները՝ ըստ բյուջետային ծախսերի գործառական և տնտեսագիտական 
դասակարգման՝ համաձայն N 6 հավելվածի. 

8)  Որոշման N 6 հավելվածով հաստատված հատկացումների վերծանումը՝ ըստ 
Երևանի վարչական շրջանների և Երևանի քաղաքապետարանի (առանց Երևանի 
վարչական շրջանների)՝ համաձայն N 7 հավելվածի: 

2. Երևան քաղաքի 2023 թվականի բյուջեի վարչական մասի պահուստային 
ֆոնդից «Ասիական բանկի աջակցությամբ իրականացվող քաղաքային 
ենթակառուցվածքների և քաղաքի կայուն զարգացման ներդրումային երկրորդ ծրագրի 
ճանապարհային շինարարություն, համակարգում և կառավարում (պատվիրակված 
լիազորություններ)» ծրագրերի իրականացման համար հատկացնել 2,672,754.4 հազար 



դրամ բյուջետային ծախսերի տնտեսագիտական դասակարգման «Այլ ծախսեր» 
հոդվածով: 

3. Թույլատրել Երևանի քաղաքապետին սահմանել սույն որոշմամբ հաստատված. 
1) առողջության ապահովագրության ծրագրով նախատեսված ծառայությունների 

ցանկը, շահառուների որոշման չափորոշիչները և իրականացման կարգը, 
2) բյուջետային ծախսերի տնտեսագիտական դասակարգման դրամաշնորհների և 

սուբսիդիաների համար նախատեսված հոդվածներով հատկացումների վերծանումը՝ 
ըստ ստացող կազմակերպությունների: 

ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 54 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 52, դեմ` 0, ձեռնպահ` 2 
                                            Որոշումն  ընդունվել է ձայների մեծամասնությամբ: 

 
10. ԼՍԵՑԻՆ - Երևան քաղաքի սեփականություն հանդիսացող գույքը 

օգտագործման տրամադրելու և օտարման 2023 թվականի ծրագրի վերաբերյալ: 
     ԶԵԿՈՒՑԵՑ – Երևանի քաղաքապետարանի աշխատակազմի անշարժ գուքյի 

կառավարման վարչության պետ Վահան Խաչատրյանը: 
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարցեր ուղղելու համար 

ավագանու անդամներ չեն գրանցվել: 
Երևանի քաղաքապետի կողմից նշանակած գլխադասային հանձնաժողովի 

նախագահ Լուսինե Գևորգյանը տեղեկացրեց, որ  «Երևան քաղաքի սեփականություն 
հանդիսացող գույքը օգտագործման տրամադրելու և օտարման 2023 թվականի 
ծրագրի վերաբերյալ» նախագծի վերաբերյալ հանձնաժողովի կողմից տրվել է դրական 
եզրակացություն։  

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ- Ելույթների համար ավագանու անդամներ 
չեն գրանցվել: 

ՈՐՈՇՎԵՑ – 1. Հաստատել Երևան քաղաքի սեփականություն հանդիսացող գույքը 
օգտագործման տրամադրելու և օտարման 2023 թվականի ծրագիրը` համաձայն 
հավելվածի: 

2. Ընդունել ի գիտություն, որ. 
1) հողամասերն օգտագործման, այդ թվում` սահմանափակ օգտագործման 

(սերվիտուտ) տրամադրելու և օտարման հետ կապված հարաբերությունները ենթակա 
են կարգավորման Հայաստանի Հանարպետության Հողային, Հայաստանի 
Հանրապետություն քաղաքացիական օրենսգրքերին, Հայաստանի Հանրապետության 
կառավարության 2001 թվականի ապրիլի 12-ի N286 որոշմանը և հողային 
հարաբերությունները կարգավորող այլ իրավական ակտերին համապատասխան. 

2) հողամասերի կամ դրանց առանձին հատվածների (մասերի) աճուրդով 
վաճառքի մեկնարկային գինը չի կարող պակաս լինել հողամասի շուկայական 
արժեքին մոտարկված կադաստրային արժեքից. 

3) քանդման ենթակա վթարային բազմաբնակարան շենքերի, բնակելի տների և 
հանրակացարանային բնակելի շենքերի բնակիչների բնակարանային խնդիրների 



լուծման նպատակով, համայնքային և (կամ) պետական բյուջեից հատկացված 
միջոցների հաշվին կառուցված և համայնքային սեփականություն հանդիսացող 
բազմաբնակարան շենքերի բնակարանների հատկացման կամ այդ բնակարանների 
տնօրինման հետ կապված հարաբերությունները ենթակա են կարգավորման 
Հայաստանի Հանրապետության կառավարության 2009 թվականի փետրվարի 5-ի 
N172-Ն և 2000 թվականի հոկտեմբերի 25-ի N682 որոշումներով հաստատված 
կարգերին համապատասխան. 

4) հողամասերն անհատույց օգտագործման, վարձակալության կամ 
կառուցապատման իրավունքով տրամադրվում են մինչև 99 տարի ժամկետով, 
բացառությամբ՝ օրենսդրությամբ նախատեսված դեպքերի: Հողամասերի 
սահմանափակ օգտագործումը (սերվիտուտ) կարող է լինել ժամանակավոր` մինչև 99 
տարի ժամկետով, կամ մշտական. 

5) Հայաստանի Հանարպտության հողային օրենսգրքի 66-րդ հոդվածի 1-ին մասի            
5-րդ կետին համապատասխան` Հայաստանի Հանրապետության կառավարության 
հավանությանն արժանացած ներդրումային ծրագրերի իրականացման համար 
հողամասերի ուղղակի վաճառքի դեպքում ձեռք բերողների համար կարող է 
սահմանվել նաև տարաժամկետ վճարման իրավունք. 

6) հողամասերը սեփականության իրավունքով անհատույց տրամադրվում է  
Հայաստանի Հանրապետության հողային օրենսգրքով և այլ նորմատիվ իրավական 
ակտերով սահմանված կարգով. 

7) ինքնակամ կառույցների օտարման կամ օգտագործման տրամադրելու հետ 
կապված հարաբերություններն ենթակա են կարգավորման Հայաստանի 
Հանրապետության կառավարության 2006 թվականի մայիսի 18-ի N912-Ն որոշմանը 
համապատասխան: 

ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 41 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 40, դեմ` 0, ձեռնպահ` 1 
                                           Որոշումն  ընդունվել է ձայների մեծամասնությամբ: 

 
11. ԼՍԵՑԻՆ - Երևան քաղաքի ավագանու 2021 թվականի դեկտեմբերի 28-ի 

N497-Ն որոշման մեջ փոփոխություններ կատարելու մասին: 
     ԶԵԿՈՒՑԵՑ – Երևանի քաղաքապետարանի աշխատակազմի ֆինանսական 

վարչության պետ Վիլեն Արևշատյանը: 
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարցեր ուղղելու համար գրանցվել 

են ավագանու 2 անդամ. 
1. Սաթենիկ Մկրտչյան-Երևան քաղաքի ավագանու ԻՄ ՔԱՅԼԸ խմբակցության 

անդամ 
2. Լևոն Զաքարյան- Երևան քաղաքի ավագանու ԻՄ ՔԱՅԼԸ խմբակցության 

անդամ 



Բարձրացված հարցերի վերաբերյալ պարզաբանումներ ներկայացրեցին 
Երևանի քաղաքապետ Հ. Սարգսյանը և աշխատակազմի ֆինանսական վարչության 
պետ Վ. Արևշատյանը: 

Երևանի քաղաքապետի կողմից նշանակած գլխադասային հանձնաժողովի 
նախագահ Լուսինե Գևորգյանը տեղեկացրեց, որ  «Երևան քաղաքի ավագանու 2021 
թվականի դեկտեմբերի 28-ի N497-Ն որոշման մեջ փոփոխություններ կատարելու 
մասին» նախագծի վերաբերյալ հանձնաժողովի կողմից տրվել է դրական 
եզրակացություն։  

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ - Ելույթների համար ավագանու 
անդամներ չեն գրանցվել: 

   ՈՐՈՇՎԵՑ – 1. Երևան քաղաքի ավագանու 2021 թվականի դեկտեմբերի 28-ի 
«Երևան քաղաքի 2022 թվականի բյուջեի մասին» N497-Ն որոշման NN 2, 3, 6 և 7 
հավելվածներում կատարել փոփոխություններ՝ համաձայն սույն որոշման 
համապատասխանաբար NN 1-4 հավելվածների: 

ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 39 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 36, դեմ` 1, ձեռնպահ` 2 

                                    Որոշումն  ընդունվել է ձայների մեծամասնությամբ: 
 

12. ԼՍԵՑԻՆ - Երևան քաղաքի ավագանու 2021 թվականի դեկտեմբերի 28-ի 
N497-Ն որոշման մեջ փոփոխություններ կատարելու մասին: 
     ԶԵԿՈՒՑԵՑ – Երևանի քաղաքապետարանի աշխատակազմի ֆինանսական 

վարչության պետ Վիլեն Արևշատյանը: 
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարց ուղղելու համար գրանցվել է 

ավագանու 1 անդամ. 
1. Լևոն Զաքարյան- Երևան քաղաքի ավագանու ԻՄ ՔԱՅԼԸ խմբակցության 

անդամ 
Բարձրացված հարցի վերաբերյալ պարզաբանում ներկայացրեց 

աշխատակազմի ֆինանսական վարչության պետ Վ. Արևշատյանը: 
Երևանի քաղաքապետի կողմից նշանակած գլխադասային հանձնաժողովի 

նախագահ Լուսինե Գևորգյանը տեղեկացրեց, որ  «Երևան քաղաքի ավագանու 2021 
թվականի դեկտեմբերի 28-ի N497-Ն որոշման մեջ փոփոխություններ կատարելու 
մասին» նախագծի վերաբերյալ հանձնաժողովի կողմից տրվել է դրական 
եզրակացություն։  

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ- Ելույթների համար ավագանու անդամներ 
չեն գրանցվել: 

   ՈՐՈՇՎԵՑ – 1. Երևան քաղաքի ավագանու 2021 թվականի դեկտեմբերի 28-ի 
«Երևան քաղաքի 2022 թվականի բյուջեի մասին» N497-Ն որոշման NN 1, 2, 3, 6 և 7 
հավելվածներում կատարել փոփոխություններ՝ համաձայն սույն որոշման 
համապատասխանաբար NN 1-5 հավելվածների։ 

 2. Որոշման 2-րդ մասի «4,843,531.2» թիվը փոխարինել «3,980,767.2» թվով: 



ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 46 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 45, դեմ` 0, ձեռնպահ` 1 

                                        Որոշումն  ընդունվել է ձայների մեծամասնությամբ: 
 
       13. ԼՍԵՑԻՆ - Հողամասերի փոխանակությանը համաձայնություն տալու մասին: 
     ԶԵԿՈՒՑԵՑ – Երևանի քաղաքապետարանի աշխատակազմի անշարժ գույքի 

կառավարման վարչության պետ Վահան Խաչատրյանը: 
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարցեր ուղղելու համար գրանցվել 

են ավագանու 2 անդամ. 
1. Էռնեստ Ավանեսով - Երևան քաղաքի ավագանու անդամ 
2. Արմեն Ներսիսյան-Երևան քաղաքի ավագանու ԲԱՐԳԱՎԱՃ ՀԱՅԱՍՏԱՆ 

խմբակցության անդամ 
Բարձրացված հարցերի վերաբերյալ պարզաբանումներ ներկայացրեցին 

աշխատակազմի աշխատակազմի անշարժ գույքի կառավարման վարչության պետ                 
Վ. Խաչատրյանը և իրավաբանական վարչության պետ Տ. Մարգարյանը: 

Երևանի քաղաքապետի կողմից նշանակած գլխադասային հանձնաժողովի 
նախագահի տեղակալ Արթուր Մայիլյանը տեղեկացրեց, որ «Հողամասերի 
փոխանակությանը համաձայնություն տալու մասին» նախագծի վերաբերյալ 
հանձնաժողովի կողմից տրվել է դրական եզրակացություն։  

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ - Ելույթների համար գրանցվել են 
ավագանու 2 անդամ. 

1. Լուսինե Գևորգյան-Երևան քաղաքի ավագանու ԻՄ ՔԱՅԼԸ խմբակցության 
անդամ 

2. Լևոն Զաքարյան- Երևան քաղաքի ավագանու ԻՄ ՔԱՅԼԸ խմբակցության 
անդամ 

   ՈՐՈՇՎԵՑ – 1. Համաձայնություն տալ՝ Լուսինե Ազատյանին սեփականության 
իրավունքով պատկանող Ա.Խաչատրյան փողոց հ.30/4 հասցեում, 
տարածագնահատման 4-րդ գոտում գտնվող 300.0քմ մակերեսով հողամասը /անշարժ 
գույքի նկատմամբ իրավունքների պետական գրանցման 20.07.2021թ. հ.20072021-01-
0191 վկայական, գաղտնաբառ՝ ZHHTTCPQ3HGG/, Երևան համայնքի 
սեփականությունը հանդիսացող Դավթաշեն 1-ին թաղամաս հ.13/2 հասցեում, 
տարածագնահատման 5-րդ գոտում գտնվող 1300.0քմ մակերեսով հողամասի 
/անշարժ գույքի նկատմամբ իրավունքների պետական գրանցման 05.10.2022թ. 
հ.05102022-01-0063 վկայական, գաղտնաբառ՝ XILMYLK631M9/ հետ փոխանակելուն: 

 ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 41  անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 34, դեմ` 2, ձեռնպահ` 4 
                                           Որոշումն  ընդունվել է ձայների մեծամասնությամբ: 

 
 
 



 
 
       14. ԼՍԵՑԻՆ - Փոխանակությանը համաձայնություն տալու մասին: 
     ԶԵԿՈՒՑԵՑ – Երևանի քաղաքապետարանի աշխատակազմի անշարժ գույքի 

կառավարման վարչության պետ Վահան Խաչատրյանը: 
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարցեր ուղղելու համար գրանցվել 

են ավագանու 2 անդամ. 
1. Սաթենիկ Մկրտչյան-Երևան քաղաքի ավագանու ԻՄ ՔԱՅԼԸ խմբակցության 

անդամ 
Բարձրացված հարցի վերաբերյալ պարզաբանում ներկայացրեց 

աշխատակազմի իրավաբանական վարչության պետ  Տ. Մարգարյանը: 
Երևանի քաղաքապետի կողմից նշանակած գլխադասային հանձնաժողովի 

նախագահի տեղակալ Արթուր Մայիլյանը տեղեկացրեց, որ «Փոխանակությանը 
համաձայնություն տալու մասին» նախագծի վերաբերյալ հանձնաժողովի կողմից տրվել 
է դրական եզրակացություն։  

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ - Ելույթի համար գրանցվել է ավագանու 1 
անդամ. 

1. Մարատ Թոխյան-Երևան քաղաքի ավագանու ԻՄ ՔԱՅԼԸ խմբակցության 
անդամ 

   ՈՐՈՇՎԵՑ – 1. Համաձայնություն տալ՝ ընդհանուր բաժնային սեփականության 
իրավունքով Էմիլ Նորայրի Մայիլյանին, Շավարշ Սահակի Շահվերդյանին, Սոլթան 
Սասան Մոհամմադ  Էսհաղին և Սերոջ Լևոնի Շահբազյանին ընդհանուր բաժնային 
սեփականության իրավունքով պատկանող Րաֆֆու փողոցի 1-ին նրբանցք հ.20 
հասցեում գտնվող 834..4քմ մակերեսով /անշարժ գույքի նկատմամբ իրավունքների 
պետական գրանցման հ.06102022-01-0078 վկայական/ հողամասը Երևան համայնքի 
սեփականությունը հանդիսացող Ռուբինյանց փողոց հ.27/16 հասցեում գտնվող 
/անշարժ գույքի նկատմամբ իրավունքների պետական գրանցման հ.06092013-01-0154 
վկայական/ 2986.63քմ մակերեսով հողամասի և 532.36քմ շինության /քանդման 
ենթակա/  անշարժ գույքի հետ փոխանակելուն: 

 ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 42  անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 29, դեմ` 2, ձեռնպահ` 6 

                                      Որոշումն  ընդունվել է ձայների մեծամասնությամբ: 
 
       15. ԼՍԵՑԻՆ - Հողամասի նպատակային նշանակությունը փոխելու մասին: 
     ԶԵԿՈՒՑԵՑ – Երևանի քաղաքապետարանի աշխատակազմի անշարժ գույքի 

կառավարման վարչության պետ Վահան Խաչատրյանը: 
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարցեր ուղղելու համար գրանցվել 

են ավագանու 2 անդամ. 
1. Արման Բաբաջանյան-Երևան քաղաքի ավագանու ԻՄ ՔԱՅԼԸ խմբակցության 

անդամ 



2. Մանուել Մարգարյան- Երևան քաղաքի ավագանու ԻՄ ՔԱՅԼԸ խմբակցության 
անդամ 

Բարձրացված հարցերի վերաբերյալ պարզաբանումներ ներկայացրեցին 
Երևանի քաղաքապետ Հ.Սարգսյանը, քաղաքապետի տեղակալ Ս.Մաչյանը, 
քաղաքապետի խորհրդական Կ.Արեյանը, անշարժ գույքի կառավարման վարչության 
պետ Վ. Խաչատրյանը: 

Երևանի քաղաքապետի կողմից նշանակած գլխադասային հանձնաժողովի 
նախագահի տեղակալ Արթուր Մայիլյանը տեղեկացրեց, որ «Հողամասի նպատակային 
նշանակությունը փոխելու մասին» նախագծի վերաբերյալ հանձնաժողովի կողմից 
տրվել է դրական եզրակացություն։  

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ - Ելույթի համար գրանցվել է ավագանու 1 
անդամ. 

3. Սաթենիկ Մկրտչյան-Երևան քաղաքի ավագանու ԻՄ ՔԱՅԼԸ խմբակցության 
անդամ 
    ՈՐՈՇՎԵՑ – 1. Երևան քաղաքի Գ.Ղափանցյան փողոցի հ.1/10 հասցեում 
գտնվող «ԱՍԴ ԴԵՎԵԼՈՓՄԵՆԹ» ՍՊԸ-ին սեփականության իրավունքով պատկանող 
0.16228հա մակերեսով հողամասի նպատակային նշանակությունը 
«արդյունաբերության, ընդերքօգտագործման և այլ արտադրական նշանակության» 
հողերի կատեգորիայից  փոխադրել «բնակավայրերի» հողերի կատեգորիա: 

2. Երևանի քաղաքապետին՝ սույն որոշման 1-ին կետով հողամասի 
նպատակային նշանակության կատարված փոփոխության մասին 10-օրյա ժամկետում, 
օրենսդրությամբ սահմանված կարգով, տեղեկացնել Կադաստրի կոմիտե և 
Քաղաքաշինության կոմիտե՝ կցելով սույն որոշման սահմանված կարգով հաստատված 
պատճենները: 

 ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 41 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 32, դեմ` 3, ձեռնպահ` 5 

                                   Որոշումն  ընդունվել է  ձայների մեծամասնությամբ: 
 
       16. ԼՍԵՑԻՆ - Երևան քաղաքի ավագանու 2020 թվականի սեպտեմբերի 8-ի 
հ.268-Ա որոշման մեջ փոփոխություններ կատարելու մասին: 
     ԶԵԿՈՒՑԵՑ – Երևանի քաղաքապետարանի աշխատակազմի մշակույթի և 

տուրիզմի  վարչության պետ Գոշ Սարգսյանը: 
     ԳՐԱՆՑՈՒՄ ՀԱՐՑԵՐԻ ՀԱՄԱՐ - Զեկուցողին հարցեր ուղղելու համար գրանցվել 

է  ավագանու 1 անդամ. 
1. Արման Անտոնյան - Երևան քաղաքի ավագանու ԻՄ ՔԱՅԼԸ խմբակցության 

անդամ 
Բարձրացված հարցի վերաբերյալ պարզաբանում ներկայացրեց Երևանի 

քաղաքապետ Հ.Սարգսյանը:  
Երևանի քաղաքապետի կողմից նշանակած գլխադասային հանձնաժողովի 

նախագահ Հայկ Միրզոյանը տեղեկացրեց, որ «Երևան քաղաքի ավագանու 2020 



թվականի սեպտեմբերի 8-ի հ.268-Ա որոշման մեջ փոփոխություններ կատարելու 
մասին» նախագծի վերաբերյալ հանձնաժողովի կողմից տրվել է դրական 
եզրակացություն։  

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ - Ելույթների համար գրանցվել են 
ավագանու 2 անդամ. 

1. Մարատ Թոխյան-Երևան քաղաքի ավագանու ԻՄ ՔԱՅԼԸ խմբակցության 
անդամ, 

2. Լևոն Զաքարյան- Երևան քաղաքի ավագանու ԻՄ ՔԱՅԼԸ խմբակցության 
անդամ 
            ՈՐՈՇՎԵՑ – 1. Երևան քաղաքի ավագանու 2020 թվականի սեպտեմբերի 8-ի 
«2008 թվականի մարտի 1-ին Երևան քաղաքում տեղի ունեցած իրադարձությունների 
ժամանակ զոհվածների հիշատակին նվիրված հուշարձանի տեղադրմանը 
համաձայնություն տալու մասին» հ. 268-Ա որոշման մեջ կատարել հետևյալ 
փոփոխությունները՝ 

 1) 1-ին կետը շարադրել հետևյալ խմբագրությամբ.  
«1. Տալ համաձայնություն Երևան քաղաքի Զաքիյան, Բեյրութի և Սուրբ Գրիգոր 

Լուսավորչի փողոցներով պարփակված Մանկական զբոսայգու տարածքում 2008 
թվականի մարտի 1-ին Երևան քաղաքում տեղի ունեցած իրադարձությունների 
ժամանակ զոհվածների հիշատակին նվիրված հուշարձանի տեղադրմանը՝ համաձայն 
հավելվածի:», 
   2) որոշման հավելվածը շարադրել նոր խմբագրությամբ՝ համաձայն հավելված 
N1-ի: 

 ԳՐԱՆՑՈՒՄ ՔՎԵԱՐԿՈՒԹՅԱՆ ՀԱՄԱՐ –  ավագանու 38 անդամ 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 32, դեմ` 0, ձեռնպահ` 4 
                                            Որոշումն  ընդունվել է  ձայների մեծամասնությամբ: 

 
 
 

ԵՐԵՎԱՆԻ ՔԱՂԱՔԱՊԵՏ ՀՐ. ՍԱՐԳՍՅԱՆ 
  
 
 
 
Կազմեց՝   
Ն. Ղուկասյան 


